TATA PANGIBADAH GKJ KOTAGEDE

Pamaosing pawartos pasamuwan
TIMBALAN PANGIBADAH

Prdt.:

Pasamuwan ingkang kinasih, ing gesang punika kita tansah kaajak sinau wanuh
kaliyan Gusti Allah, supados kita saged gesang ing salebeting kapitadosan lan
keyekten, matemah kita saged nyariosaken pakaryanipun Gusti dhateng sesami,
nuladhani katresnan dan marisaken iman!

Kanthi nyawiji ing manah, sumangga kita lumebet ing pangibadah enjang punika
kanthi sesarengan memuji Asmanipun Gusti “Dinten Niki Dintene Gusti”
kalajengaken pepujen “Siji Loro Telu”, kita repekaken kanthi jumeneng.

Dinten niki, dinten niki dintené Gusti, dintené Gusti
Mangga kita, mangga kita asukarena, asukarena.
Dinten niki dintené Gusti, mangga kita asukarena.
Dinten niki, dinten niki dintené Gusti

(Medley) “Siji Loro Telu”

Siji loro telu, ayo kanca padha melu, papat lima enem, ndhérék Gusti
kudu sing temen, pitu wolu sanga, ndherek Gusti aja sembrana
Sepuluh, wis ganep ndhéerek Gusti mesthi slamet

Apa tenan?.. iya.. iya.. Apa iya?. tenan.. tenan..

Pancén tenan.. Ndhérék Gusti mesthi slamet

Apa tenan? .. iya.. iya.. Apaiya? .. tenan.. tenan..

Pancén tenan! Ndherek Gusti mesthi slamet

VOTUM lan SALAM (jumeneng)

Pdt:  Sumangga pangibadah enjang punika sami kita sengker kanthi pengaken:
Sang Yehuwah ingkang nitahaken langit kaliyan bumi, punika tuking pitulungan kita.
Sih rahmat lan tentrem rahayu saking Allah Rama kita lan Gusti Yesus Kristus wonten
ing para sedherek sedaya. Amin.

ATUR PAMBUKA (lenggah)

Imam: Pasamuwan ingkang dipun tresnani déning Gusti,

Minangka umatipun Gusti, saestunipun kita sedaya saweg mbudidaya nilaraken
satunggaling warisan. Saben dinten, saben wekdal, lumantar pandamel lan
pangandika dalasan gesang sawetahipun. Saestunipun kita saweg nyerat
péranganing gesang ingkang kepareng tinulad déning putra lan wayah.

Pitakénipun, punapa ta ingkang kepareng badhé kawarisaken dhateng putra-wayah?
Pangandikanipun Gusti dinten punika ngémutakaken kita sedaya bilih: Gesang punika



boten ngemungaken punapa ingkang kepareng kita gayuh kita darbéni, nanging
punapa ingkang kepareng badhé kita tilar, kita warisaken.

Inggih punika kapitadosan ingkang tuwuh ing kebabaring katresnan. Katresnan
ingkang pinangkanipun saking Gusti Allah ingkang kebabar ing katresnanipun Gusti
Yésus. Inggih punika Gusti Allah lan Pangayoman kula

KIDUNG PAMUJI
Imam: Pasamuwan ingkang kinasih, sumangga kita puji Asmanipun Gusti kanthi
nngrepekaken KPJ 78: 1,3 “lba Begjaku”
1) Iba begjaku lamun yakin Yésus duwékku ing salamanya;
aku tebusan kagungané, anyar uripku krana rahé.
Refr. Aku memuiji klayan rena, nggunggung asmané salamanya. (2x)

3) Dakaturaké jiwa-raga marang Gustiku, atiku lega,
klayan anganthi sarawuhé, matemah antuk sih-rahmaté. ...Refr...

PANGAKENING DOSA
Pdt : Sumangga kita tampi angger-angger katresnan saking Gusti kados ingkang sinerat
ing Mateus 22: 37-40, ingkang makaten:

Paring wangsulane Gusti Yesus: “Sira tresnaa marang Pangeran Allahira kalawan
gumolonging atinira, lan gumolonging nyawanira, sarta gumolonging budinira.
Yaiku angger-angger kang gedhe lan luhur dhewe. Dene angger-angger kang
kapindho kang padha karo iku, yaiku: Sira tresnaa ing sapepadhanira dikaya
marang awakira dhewe. Kabeh isining Toret lan kitabe para nabi iku gumantung
karo angger-angger loro mau.”

Pasamuwan ingkang kinasih, mboten wonten setunggal kémawon ing antawis kita
ingkang saged netepi dhawuh punika kanthi sampurna. Kita langkung asring ngasihi
dhiri kita piyambak katimbang ngasihi Gusti lan sesami, pramila mangga kita
nélakaken keduwung lan pamratobat kita, kanthi pandonga sacara pribadi.

[Ening sawetawis / pandonga pribadi]
Pdt: Dhuh Gusti, makaten sadaya pangakening dosa-dosa kawula ingkang kawula

unjukaken kanthi tulusing manah dhumateng Paduka. Kawula nyadhong sih-
kawelasan Paduka. Mugi paring pangaksama. Amin.

KIDUNG PANELANGSA
Imam: Pasamuwan ingkang kinasih, sumangga kita nelangsani dosa-dosa kita, kanthi
ngrepekaken kidung panelangsa saking “Gusti Mugi Melasi Kula”.

6§ 711.43 1716 .36 11 7.3 1 7 6 4/3..
(1)Mugi me-la-si ku-la kangring-kih Dhuh Al-lah Kang Ma ka-wa-sa
(2) Samangkya ndha-dha sa-ha ngleng-ga-na sa- kéh-ing do-sa du-ra-ka



3 416.71 76/4.63617.717I6..
(1)Mbi-rat do-sa pa-ne-rak ka - wu-la numrah — ken sih rah-mat
(2)Mung sih su - se —tya Pa-du-ka tan-sah nu-cék-ken ka-wu-la

1 213.4 3 3|6.4312(3.4 31]|7..
(1)Wit sih pi—we —las —1—pun Al-lah ku-la mang-gya wa-lu-ya
(2)Gesang ku-la ing sa- we - tahnya ka-caosken mring Pa-du-ka

6 711 76 7614643 117.31 7l6..l
(1)Pa-du-ka tan-sah nye-lak-i ka—wu-la nglu-ber- ken nu-gra-ha
(2)Pa-mu-ji so—kur sa - te —rus-ing manah ke-bak ka - bi —ngah-an

PAWARTOS SIH-RAHMAT

Pdt:  Sami mirengna pawartos sih rahmatipun Gusti Allah ingkang kapethik saking Jabur
Masmur 103:8 ingkang mekaten suraosipun:
‘Pangéran Yéhuwah iku ambek welasan lan ambek asih, gedhé sabaré lan lubér sih-
susetyané” Ing Sang Kristus panjenengan sampun kaparingan pangapunten.
Makaten pawartos sih rahmatipun Gusti.

KIDUNG KASANGGEMAN (jumeneng)

Imam: Kita tanggapi pawartos sih rahmad saking Gusti punika kanthi ngrepekaken Kidung
Kasanggeman saking KPJ 326: 1,2 “Punika Brayat Kula”, kita repekaken kanthi
jumeneng.

1) Punika brayat kula, brayat tentrem kang ngangeni.
Sinten dados tanggelan? Namung Pangéran pribadi.
Refr. Saiba prayoginya, lamun Gusti kang rumeksa,

temah tanpa rubéda, sagotrah manggih raharja.

2. Saiba éndahira, tyang-sepuh dadya tuladha,
Sagunging para putra sami nulad pakartinya......Refr...

PALADOSAN PANGANDIKA (lenggah)
= Pandonga Epiklese (nyuwun panuntuning Sang Roh Suci)
= Pamaosing Kitab Suci

Pdt : Waosan Kitab Suci kapethik saking ..................... Rahayu ingkang sami
mirengaken pangandikanipun Gusti saha sami dipun estokaken. Haleluya!
J . (ngrepekaken) Haleluya! Amin!
= Khotbah

= Wekdal Ening



PANDONGA SAFAAT kapungkasan DONGA RAMA KAWULA (kakidungaken)

PISUNGSUNG SOKUR ~dening pradata~
= Dhasar Pisungsung - Rum 12: 1

“Kang iku para sadulur, marga saka sih-kamirahané Gusti Allah, aku pitutur marang
kowe, padha nyaosna badanmu minangka kurban kang urip lan suci, sarta kang dadi
keparengé Gusti Allah: yaiku pangibadahmu kang sajati.”

» Kidung Pisungsung = KPJ 165: 1,3 “Konjuk Mring Kang Mahaagung”
1) Konjuk mring Kang Mahaagung, kula saos pisungsung; cihnaning bingahing manah,
wit berkahing Allah; sumengka wah sinengkera, lan temen rineksa,
dadya srana munpangati, mrih kamulyaning Gusti.

Kantong pisungsung kaedaraken, kairing instrumen.
Sasampunipun kantong kaedaraken, Pasamuwan Tetep Lenggah lan ngidungaken pada saklajengipun

3) Konjuk ing ngarsaning Allah kawula sung panrimah, tandha ajrih-asih kula
wit gung sih-rahmatnya. Mugi Gusti nggih karenan, temah binerkahan,
dadya margi Kratoning Allah binabar néng bumi.

= Pandonga Pisungsung

PANGAKEN PITADOS RASULI (jumeneng)

Imam: Pasamuwan kasuwun jumeneng.
Sesarengan kaliyan umatipun Gusti ing sadhéngah wekdal lan papan, sumangga kita
ngénggalaken kapitadosan kita kanthi ngucapaken Pangaken Pitados Rasuli, ingkang
makaten: Kawula pitados......

PANGUTUSAN lan BERKAH

Pdt:  Enerna manah panjenengan dhumateng Gusti. Dadosa seksinipun Gusti wonten ing
pundi papan, lan panjenengan tampi berkahipun Gusti: Sih rahmatipun Gusti Yesus
saha sihipun Gusti Allah tuwin patunggilanipun Sang Roh Suci wonten ing para
sedherek sedaya. Amin.

KIDUNG PANUTUP - KPJ 445: 1,2 "Mugi Gusti Karsa Angutus"
1) Mugi Gusti karsa angutus utusan kados duk kinanipun,
ingkang ngemban sabdaning Allah lan martosken sih piwelasipun,
supados tyang salumahing bumi sami nampia Injil ing Gusti.

2) Mugi Gusti ngutus pra abdi sembada setya miwah taberi
nyebarken pawartos basuki gumelar ing salumahing bumi,
supados tyang sami pitadosa, temah ngraosken tentrem-raharja



